
[c. 103rA]
 

 Marcabrus
  L O uers come(n)ssa. Ason semeill antic. Segon
      lentenssa. De so queu uei euic. Naisapie(n)-
  ssa. Don ieu anc nom iauzic. Greu puosc ab-
  ric. Trobar ses maluolenssa. Mais en baro.

 T ant creis durenssa.Calegren son li ric.Au-
  ols cossenssa. Fai sobremo(n)tar tric.Suffren su
  ffrensa. Edeuen hom amic. Aluer affic. Sego(n)
  la penedenssa. Naurant perdo.

 N onsai que faire. Tant fort sui entrepres.
  Qentorn laraire. Si fant uilan cortes.Eill 
  iust pechaire. Daisso qen lor no(n) es. Simaiut
?  fes. Tals mil n auzez braire. Canc res no(n) fo(n).

 I es nom esclaire. Ni ofarai dest mes. Ni odei
  faire. Pels fills qui fant laides. Trobei mal-
  traire. P(er) atendre sordeis. Mout nai espes.
  Maluestatz de sa maire. Senes razo(n).

 L o cors mesglaia. Jano(n) ocelarai. Amors uera-
  ia. Troba argreu fin assai.Qieu leis non ai.
  Qa falsedat retrai. Contral sauai. Es leu am-
  or sauaia. Ebona al bon.

 M out pretz menaia. Damor que nomesfai.
  Qes uerz egaia. Contra uer amic gai. Tant 
  cant uol braia. Lausengiers (et) abai. Qeu sai
  on iai. Lamors q(ue) nosesmaia. Delor s(er)mon.

 Q ui ses bauzia. Uol amor arbergar. De cor-
  tesia. Deu sa maion ioncar. Jet fors feunia.
  Efol sobreparlar. Prez edonar. Deu auer en
  baillia. Ses ocaion.

 C amors senbria. Lai on conois son par. Bla-
  nc efloria. Epresta de granar. Ses fellonia.
  Fai contramic aussar. Obs leis qeis gar. Cel
  cui bon amors guia. De meispreison.

  I ouens someilla. Greu prendra mais re-
  uel.Epar quos peilla. Lo seignor dauchadel.
  Tot iorn conseilla. Ab son don caut morsel.
  Prop del taissel. Maluetstatz li pendeilla. Al
  capairon.

  D olors mesueilla. De fresc ede nouel.Cal
  meraueilla. Que greu trob qi mapel. Mal-
  uestatz treilla. Eiois tornen paissel. Al plus
  isnel.Fer tal uez alaureilla. Quel no(n)diz no(n).

[c. 103rB]
 

 D aqest flagel. Marcabrus si coreilla. Ses c(om)-
  paignon.

